ບົດ​ກ່າວ​ຈຸດປະສົງ

· ຂໍ​ຮຽນ​ເຊີນຜູ້​ແທນ​ທັງ​ໝົດ​ລຸກ​ຂຶ້ນ​ເຄົາລົບ​ທຸງ! 
· ​ເຊີນ​ທັງ​ໝົດ​ກົ້ມ​ຫົວ​ໄຫວ້​ອາ​ໄລ​ແດ່​ດວງ​ວິນ​ຍານ​ນັກຮົບ, ວິລະ​ສັດ​ຕີ ຜູ້​ເສຽສະຫລະ​ເລືອດ​ເນື້ອ ​ແລະ​ຊີວິດ ​ເພື​ອ່ຊາດ ​ເພື່ອ​ປະຊາຊົນ 3 ວິນາທີ
· ​ພັກ! ເຊີນ​ຄະນະ​ປະທານຂຶ້ນປະ​ຈໍາ​ທີ່;
ຮຽນ: ຄະນະ​ປະທານກອງ​ປະຊຸມ​ທີ່​ເຄົາລົບ ​ແລະ​ນັບຖື
ຮຽນ: ບັນດາ​ສະຫາຍ​ແຂກ​ຜູ້​ມີ​ກຽດ, ຜູ້​ແທນ​ກອງ​ປະຊຸມ​ທີ່​ນັບຖື;
​ໂດຍ​ປະຕິບັດ​ຕາມກົດ​ລະບຽບ​ຂອງ​ພັກ​ປະຊາຊົນ​ປະຕິວັດ​ລາວ ທີ່​ລະບຸ​ໄວ້​ໃນ​ໝວດ​ທີ V ມາດຕາ 24 ສະ​ໄໝ​ກອງ​ປະຊຸມ​ໃຫຍ່​ຄະນະ​ພັກ​ຮາກ​ຖານ ​ແລະ​ໜ່ວຍ​ພັກ​ຮາກ​ຖານ 3 ປີ ​ໃດ​ໃຫ້​ດໍາ​ເນີນ 1 ​ເທື່ອ ​ແລະ​ອີງ​ໃສ່ບົດ​ແນະ​ນໍາ​ຂອງ​ຄະ​ນະ​ປະ​ຈໍາ​ພັກ​ແຂວງ ວ່າ​ດ້ວຍ​ການ​ກະກຽມ ​ແລະ​ດໍາ​ເນີນ​ກອງ​ປະຊຸມ​ໃຫຍ່​ຂອງ​ພັກ​ຂອງ​ບັນດາ​ຂະ​ແໜງ​ການ, ອົງການ ແລະທຽບເທົ່າຢູ່ອອ້ມຂ້າງແຂວງ ສະບັບເລກທີ 02 / ຄປພຂ ລົງວັນທີ 15/1/2014 ທາງຄະນະໜ່ວຍພັກສະຫະພັນແມ່ຍິງແຂວງພວກຂ້າພະເຈົ້າກໍ່ໄດ້ຊີ້ນໍາໆພາອົງການຈັດ ຕັ້ງມະຫາຊົນເປີດກອງປະຊຸມໃຫຍ່ຂອງຕົນ ແລະນໍາພາດໍາເນີນຊີວິດການເມືອງຂອງຂະ ແໜງການ, ໜ່ວຍພັກ ມາຮອດປະຈຸບັນກໍ່ສໍາເລັດເປັນທີ່ຮຽບຮອ້ຍແລ້ວ; ພອ້ມດຽວກັນກໍ່ໄດ້ນໍາພາສະມາຊິກພັກຫ້າງຫາກະກຽມກອງປະຊຸມໃຫຍ່ໜ່ວຍພັກຂອງຕົນ  ຊຶ່ງ​ເປັນ​ຊ່ວງ​​ເວລາໃນ​ທ່າມກາງ​ບັນຍາກາດ​ທີ່​ທົ່ວ​ພັກ, ທົ່ວ​ກອງທັບ, ທຸກ​ກົມ​ກອງ​, ຂະແໜງ​ການ ​ແລະ​ອົງການ​ຈັດ​ຕັ້ງ​ມະຫາຊົນ ພວມ​ສຸມ​ໃສ່ສ້າງ​ຂະ​ບວນການ​ຄໍານັບ​ຮັບ​ຕອ້ນການ​ກະ ກຽມ​ກອງ​ປະຊຸມ​ໃຫຍ່ 3 ຂັ້ນ​ຂອງ​ພັກ​ຢ່າງ​ຟົດ​ຟື້ນ. 
ສະ​ນັ້ນ ມື້ນີ້ ຄະນະ​ໜ່ວຍ​ພັກ​ສະຫະພັນ​ແມ່ຍິງ​ແຂວງຈຶ່ງ​ໄດ້​ເຕົ້າ​ໂຮມ​ສະມາຊິກ​ພັກ ​ແລະ​ເຊື້ອ​ເຊີນບັນດາສະຫາຍ​ແຂກ​ຜູ້​ມີ​ກຽດ​ເຂົ້າ​ຮ່ວມ​ກອງ​ປະຊຸມ​ໃຫຍ່​ຄັ້ງ​ທີ VIII ຂອງ​ໜ່ວຍ​ພັກ​ຂອງ​ຕົນ​ຂຶ້ນ​ຢູ່​ທີ່​ຫອ້ງປະຊຸມ​ແຫ່ງ​ນີ້. 
· ເປັນ​ກຽດ​ເຂົ້າ​ຮ່ວມ​ກອງ​ປະຊຸມ ​ແລະ​ເປັນ​ປະທານ​ໂດຍ​ສະຫາຍ ໄກສອນ ຈັນທະຍົດ ຄະນະປະຈໍາພັກແຂວງ, ຫົວໜ້າຄະນະຊີ້ນໍາກອງປະຊຸມໃຫຍ່ໜ່ວຍພັກອົງການຈັດຕັ້ງມະຫາຊົນຂັ້ນແຂວງ ( ຂໍຊົມເຊີຍ ) 
· ​ສະຫາຍ ນາງ ອໍາພອນ ສີວິ​ໄລ​ສັກ ​ເລຂາ​ໜ່ວຍ​ພັກ, ປະທານ​ສະຫະພັນ​ແມ່ຍິງ​ແຂວງ ກໍ່​ໃຫ້​ກຽດ​ເຂົ້າ​ຮ່ວມ ( ຂໍຊົມເຊີຍ ).
· ຄະນະນໍາຈາກຫອ້ງວ່າການແຂວງ, ສະພາແຫ່ງຊາດເຂດເລືອກຕັ້ງທີ VI,ສະຫະພັນນັກຮົບເກົ່າ, ຄະນະຈັດຕັ້ງແຂວງ, ອົງການ​ຈັດ​ຕັ້ງ​ມະຫາຊົນ ກໍ່​ໃຫ້​ກຽດ​ເຂົ້າ​ຮ່ວມ ( ຂໍຊົມເຊີຍ )
· ຕາງໜ້າ​ອົງການ​ຈັດ​ຕັ້ງ​ມະຫາຊົນ​ພາຍ​ໃນ​ສະຫະພັນ​ແມ່ຍິງ​ແຂວງກໍ່ໃຫ້ກຽດເຂົ້າຮ່ວມ ( ຂໍຊົມເຊີຍ ).
· ນອກຈາກນີ້ຍັງມີ​ສະມາຊິກ​ພັກ​ພາຍ​ໃນ​ໜ່ວຍ​ພັກ​ສະຫະພັນ​ແມ່ຍິງ​ແຂວງ​ກໍ່​ເຂົ້າຮ່ວມ​ຢ່າງພອ້ມພຽງ ( ຂໍຊົມເຊີຍ ).
ຕໍ່​ໄປ​ຂ້າພະ​ເຈົ້າ​ຂໍອະນຸຍາດ​ຜ່ານ​ມະຕິ​ຕົກລົງ​ຂອງ​ຄະນະ​ພັກ​ຂັ້ນ​ເທິງ ວ່າ​ດ້ວຍ​ການ​ອະນຸ​ມັດ​ເປີດ​ກອງ​ປະຊຸມ​ໃຫຍ່​ຂອງ​ໜ່ວຍ​ພັກ.

ຄະນະ​ປະທານ​ທີ່​ເຄົາລົບ, ​​ຜູ້​ແທນ​ກອງ​ປະຊຸມ​ທີ່​ນັບຖື ມາ​ຮອດ​ເວລາ​ນີ້​ກອງ​ປະຊຸມ​ໃຫຍ່​ຄັ້ງ​ທີ VIII ຂອງ​ໜ່ວຍ​ພັກ​ສະຫະພັນ​ແມ່ຍິງ​ແຂວງ ກໍ່​ໄດ້​ຮັບ​ອະນຸມັດ​ເປີດ​ເປັນທາງ​ການ​​ແລ້ວ; ຕໍ່​ໄປ​ຂໍຮຽນ​ເຊີນ ສະຫາຍ ນາງ ອໍາພອນ​ ສີວິ​ໄລ​ສັກ ​ເລຂາ​ໜ່ວຍ​ພັກ​ຂຶ້ນ​ກ່າວ​ເປີດ​ກອງ​ປະຊຸມ ແລະ​ຜ່ານ​ບົດ​ລາຍ​ງານ​ຄຸນ​ລັກສະນະຂອງຜູ້ແທນກອງປະຊຸມ ( ຂໍຮຽນເຊີນ ).

ອັນດັບຕໍ່ໄປຂໍຮຽນເຊີນສະຫາຍ ນາງ ບົວຈັນ ນາມມະວົງ ຮອງເລຂາໜ່ວຍພັກຂຶ້ນຜ່ານ​ຮ່າງບົດ​ລາຍ​ງານ​ການ​ເມືອງ ( ຂໍຮຽນເຊີນ ). 
​ຕໍ່​ໄປ​ຂໍ​ຮຽນ​ເຊີນ​ສະຫາຍ ນາງ​ ອໍາພອນ ສີວິ​ໄລ​ສັກ ​ເລຂາ​ໜ່ວຍ​ພັກ ຂຶ້ນ​ຜ່ານ​ບົດ​ສໍາ​ຫລວດການ​ນໍາພາ ​ແລະ​ກ່າວ​ລາ​ໜ້າ​ທີ່ ພາຍຫລັງສໍາເລັດແລ້ວຂໍຮຽນເຊີນຄະນະ​ປະທານ​ກອງ​ປະຊຸມ​ນໍາພາ​ດໍາ​ເນີນ​ກອງ​ປະຊຸມ


ຮຽນ​ຄະນະ​ປະທານທີ່​ເຄົາລົບ ​ແລະ​ນັບຖື, ບັນດາ​ແຂກ ຜູ້​ແທນ​ກອງ​ປະຊຸມ​ທີ່​ນັບຖື ການ​ດໍາ​ເນີ​ການ​ປອ່ນບັດ​ເລືອກ​ຕັ້ງ​ເອົາຄະນະ​ໜ່ວຍ​ພັກຊຸດໃໝ່ ເພືອ່ສືບຕໍ່ນໍາພາວຽກງານຂອງໜ່ວຍພັກກໍ່ສໍາເລັດເປັນທີ່ຮຽບຮອ້ຍແລ້ວ; ​ສະ​ນັ້ນເຮັດໃຫ້ໜ່ວຍພັກມີເຂັ້ມ ແຂງຂຶ້ນເປັນກ້າວໆນັ້ນ ​ຂໍ​ຮຽນ​ເຊີນ ສະຫາຍ ໄກສອນ ຈັນທະຍົດຄະນະປະຈໍາພັກແຂວງ ປະທານກອງປະຊຸມ ຂຶ້ນ​ໂອ້​ລົມ ​ເພື​ອ່​ເອົາ​ເປັນ​ເຂັມ​ຊີ້​ທິດ​ໃນ​ການ​ນໍ​າພາວ​ຽກງານຂອງໜ່ວຍພັກ​ຕໍ່​ໄປ.
 ທີ່​ສໍາ​ເລັດ​ໄປ​ນັ້ນແມ່ນທິດ​ຊີ້ນໍາຂອງ​ປະທານ​ກອງ​ປະຊຸມ ທີ່​ມີ​ຕໍ່ຄະນະ​ໜ່ວຍ​ພັກກໍ່ຄືສະມາຊິກພັກທັງໝົດ; ຕໍ່​ໄປ​ຂໍ​ເຊີນ​ຕາງໜ້າ​ຄະນະ​ໜ່ວຍ​ພັກ​ຊຸດ​ໃໝ່​ຂຶ້ນຮັບ​ຄໍາ​ໂອວາດ​ຈາກ​ຂັ້ນ​ເທິງ.
ເພື່ອເປັນການສະແດງຄວາມຮູ້ບຸນຄຸນຕໍ່ຄະນະພັກຂັ້ນເທິງທີ່ເວລາໃດກໍ່ໄດ້ເອົາໃຈ ໃສ່ຊີ້ນໍາພາວຽກງານຂອງໜ່ວຍພັກສາມາດຍາດໄດ້ຜົນສໍາເລັດຫລາຍດ້ານ; ສະນັ້ນຂໍຮຽນເຊີນຄະນະປະທານກອງປະຊຸມຂຶ້ນຮັບຂອງຂວັນຈາກທາງໜ່ວຍພັກ ແລະຂໍຮຽນເຊີນສະຫາຍນາງ ບົວຈັນ ນາມມະວົງ ຂຶ້ນມອບຂອງຂັວນ.

ຕໍ່​ໄປຂ້າພະເຈົ້າຂໍອະນຸຍາດ​ຜ່ານ​ມະຕິ​ກອງ​ປະຊຸມ.
ຄະນະປະທານທີ່ເຄົາລົບ ແລະນັບຖື, ບັນດາຜູ້ແທນທີ່ນັບຖື ກອງປະຊຸມໃຫຍ່ໜ່ວຍພັກ ດໍາເນີມາຮອດເວລານີ້ ໄດ້​ສະ​ແດງ​ໃຫ້​ເຫັນຜົນ​ສໍາ​ເລັດທີ່ທາງໜ່ວຍພັກວາງໄວ້ທຸກປະ ການ. ສະ​ນັ້ນ ຈຶ່ງ​ຂໍ​ຮຽນ​ເຊີນ​ສະຫາຍ ນາງ ອໍາພອນ ສີວິ​ໄລ​ສັກ ​ຄະນະ​ປະທານ​ກອງ​ປະຊຸມ​ຂຶ້ນ​ກ່າວປິດ​ກອງ​ປະຊຸມ.

ຮຽນ​ຄະນະ​ປະທານທີ່​ເຄົາລົບ ​ແລະ​ນັບຖື, ຜູ້​ແທນ​ກອງ​ປະຊຸມ​ທີ່​ນັບຖື ມາ​ຮອດ​ໂອກາດ​ນີ້​ການ​ດໍາ​​ກອງ​ປະຊຸມ​ໃຫຍ່​ຄັ້ງ​ທີ VIII ຂອງ​ໜ່ວຍ​ພັກ​ສະຫະພັນ​ແມ່ຍິງ​ແຂວງ​​ໃກ້​ຈະ​ສໍາ​ເລັດ; ຕໍ່​ໄປ​ຂໍ​ຮຽນ​ເຊີນ​ຄະນະ​ປະທານ ​ແລະ​ຜູ້​ແທນ​ທັງ​ໝົດ​ລຸກ​ຂຶ້ນ​ເຄົາລົບ​ທຸງ.

ການ​ດໍາ​ເນີນ​ກອງ​ປະຊຸມ​ໃຫຍ່​ຄັ້ງ​ທີ VIII ຂອງ​ໜ່ວຍ​ພັກ​ສະຫະພັນ​ແມ່ຍິງ​ແຂວງ ​ໄດ້​ສໍາ​ເລັດ​​ໄປ​ດ້ວຍ​ບັນຍາກາດ​ອັນ​ອົບ​ອຸ່ນ ສະໜິດສະໜົມ ສາມັກຄີ​ຮັກ​ແພງ​ເປັນນໍ້າ​ໜຶ່ງ​ໃຈ​ດຽວ ​ແລະ​ບັນລຸ​ໄດ້​ຕາມ​ຄາດໝາຍ​ທຸກ​ປະການ. ຂ້າພະ​ເຈົ້າ​ໃນ​ນາມ​ຕາງໜ້າ​ໃຫ້​ແກ່​ຄະນະ​ຈັດ​ຕັ້ງ​ຂໍ​ສະ​ແດງ​ຄວາມ​ຮູ້​ບຸນຄຸນ​ອັນ​ລົ້ນ​ເຫລືອ​ມາ​ຍັງ ສະຫາຍ ໄກສອນ ຈັນທະຍົດ ຄະນະປະຈໍາພັກແຂວງ ປະທານແນວລາວສ້າງຊາດແຂວງ ທີ່​ສະຫລະ​ເວລາ​ອັນ​ມີຄ່າ​ເຂົ້າ​ຮ່ວມ​ກອງ​ປະຊຸມໃຫຍ່​ຄັ້ງ​ນີ້, ຂໍ​ອວຍພອນ​ໄຊ​ອັນ​ປະ​ເສີດ​ມາ​ຍັງ​ສະຫາຍ​ຈົ່ງ​ມີ​ສຸຂະ​ພາລະ, ມີ​ຄວາມ​ອົບ​ອຸ່ນຜາ​ສຸກ​ໃນ​ຊີວິດ​ສ່ວນ​ຕົວ ປະສົບຜົນສໍາເລັດໃນການຊີ້ນໍາໆພາວຽກງານ ພິເສດແມ່ນການຊີ້ນໍາໆພາວຽກງານແມ່ຍິງ ​ຂໍໃຫ້ສະຫາຍຈົ່ງເປັນ​ຮົ່ມ​ໂພ​ຮົ່ມ​ໄຊ​ໃຫ້​ແກ່​ຊາວ​ຫລວງ​ພະ​ບາງຕະຫລອດໄປ.
ຂໍ​ຂອບ​ໃຈ​ມາ​ຍັງ​ແຂກ​ຜູ້​ມີ​ກຽດທຸກ​ສະຫາຍ ທີ່​ສະຫລະ​ເວລາ​ເຂົ້າ​ຮ່ວມ​ ​ແລະ​​ເອື້ອ​ອໍານວຍກອງ​ປະຊຸມ​ໃຫ້​ສໍາ​ເລັດ​ຜົນ​ດ້ວຍ​ດີ, ຂໍ​​ໃຫ້​ທຸກ​ສະຫາຍ​ຈົ່ງ​ມີ​ສຸຂະພາບ​ແຂງ​ແຮງ​ປະສົບ​ຜົນ​ສໍາ​ເລັ​ດ​ໃນ​ໜ້າ​ທີ່​ວຽກ​ງານທຸກປະການ.
ຂໍ​ຂອບ​ໃຈ​ມາ​ຍັງ​ສະຫາຍ​ສະມາຊິກ​ພັກທີ່​ໄດ້​ພອ້ມພຽງ​ກັນ​ຫ້າງ​ຫາ​ກະກຽມ ​ແລະ​ດໍາ​ເນີນ​ກອງ​ປະຊຸມ​ໃຫຍ່​ສໍາ​ເລັດ​ຕາມຄາດໝາຍ. ອວຍພອນ​ໃຫ້​ທັງ​ໝົດ​ຈົ່ງ​ມີ​ສຸຂະພາບ​ແຂງ​ແຮງ​ປະສົບ​ຜົນ​ສໍາ​ເລັດ​ໃນ​ໜ້າ​ທີ່​ວຽກ​ງານທີ່ໄດ້ຮັບມອບໝາຍ.
ຕໍ່​ໄປ​ຂໍ​ເຊີນ​ຄະນະ​ປະທານ ​ແລະ​ຜູ້​ແທນ​ທັງ​ໝົດ​ພັກ​ຜອ່ນ ລໍຖ້າຮັບປະທານອາຫານ ເພືອ່ເປັນການຊົມເຊີຍຜົນສໍາເລັດຂອງກອງປະຊຸມໃຫຍ່ຄັ້ງນີ້.

